
Co.Dhún na nGall
Fón: 074 9531787
Ríomhphoist: dobharns@gmail.com

9ú Deireadh Fómhair
Rás Trastíre – Carraig Fhinn
Tá an rás tras-tíre ar siúl amárach. Beidh páistí ó rang a dó go rang a sé ag glacadh páirte. Ba chóir do na páistí cóta báistí, stocaí agus bróga breise a thabhairt leo má tá sé fliuch amárach. Guímid gach rath orthu go léir.
Tosóidh an chéad rás ag 10:30 r.n. agus ba chóir go mbeidh sé críochnaithe faoi 1:00 i.n.

Comórtas Peile Idirpharóiste
Tá comórtas na sraithe idir-pharóiste ag tosú an Déardaoin seo chugainn i nGLG Ghaoth Dobhair. Beidh foireann buachaillí agus foireann cailíní ag gach bunscoil sa pharóiste. Beidh sé ar siúl óna 6 a chlog go dtí 7:30 i.n. agus mairfidh sé ar feadh cúpla seachtain.

Pobalscoil Chloich Cheannfhaola
Tá Lá Oscailte do dhaltaí bliain a haon don scoilbhliain 2025/26 ar siúl amárach i bPobalscoil Chloich Cheannfhaola. Caithfidh na páistí a n-éide scoile a chaitheamh agus cuirfidh an scoil lón ar fáil. Thig le daltaí rang a sé atá ag dul amárach bus Patrick Gallagher a fháil ag Crosbhóthar Bhun Beag ag 8 a chlog ar maidin. Fágfaidh an bus iad ag an gcrosbhóthar ag a 4 a chlog i ndiaidh am scoile amárach.

Lá Geansaí GOAL
Beidh Lá Geansaí GOAL ar siúl amárach. Thig leis na páistí teacht ar scoil in aon gheansaí spóirt a bá mhaith leo amárach, agus bheimis an-bhuíoch dá bhféadfaidís síntiús beag a thabhairt leo, cuirfidh an scoil é sin ar aghaidh chuig an gcarthanas GOAL.
Is deis iontach é do na páistí glas a chaitheamh amárach, ós rud é go bhfuil an dá fhoireann ó Ghaoth Dobhair ag imirt i gcluiche ceannais an chontae an Domhnach seo i Leitir Ceanainn.
Guímid gach rath orthu agus beidh muid ag tacú lenár n-iar-dhaltaí agus leis an bhfoireann uilig ón taobhlíne.
Gaoth Dobhair Abú!
Airgead le haghaigh Ealaín agus Fótachóipeanna
Go raibh maith agaibh leo siúd a d’íoc go dtí seo. Bheimid an-bhuíoch dá mbeadh an t-airgead isteach roimh briseadh lár téarma.
Seo a leanas costas ealaíne/fótachóipeanna na scoil bhliana 2025/26.
€25 páiste amháin
€45 beirt pháistí
€60 Triúr nó níos mó
Bheadh muid buíoch daoibh é seo a bheith íoctha roimh 23/10/2025.
Seo na sonraí bainc más maith libh an t-airgead a aistriú go cuntas na scoile. 
IBAN: IE75AIBK93733927610083
BIC: AIBKIE2D
Lón te: 
Bheimid an-bhuíoch dá bhféadfadh na páistí forc beag a thabhairt leo ina mboscaí lóin. Tá an t-ionad ag iarraidh úsáid na bhforcainí adhmaid a laghdú.

